
Kulturen arteko Topaketak 2014
PARTE HARTZEN DUTE: 

Nora Urbizu, Villabonako udala
Mikel Arreseigor, Tolosako udala
Ainhoa Ugalde, Irurako Udala
Mounia Maghnaoui, Tarana Karim, Lourdes Tejera: Guretzako taldeko emakumeak eta dinamizatzailea
Soraya Ronquillo, Bidez bide Elkartea
Idoia Sanchez, Baraka taldea
Jalal Makori, Abdelillah Krouit: Lita arafu/ Elkar ezagutzeko Elkartea:
Yanaysa Prieto Pedroso, Maygres Bourricaudy Blanco Duo Jade musika taldea
Kristina Morales Lopetegi Tolosaldea Garatzeneko Migrazio eta Aniztasun Teknikaria

2014ko Kulturen arteko Topaketen egitarauaren aurkezpena

Kulturen arteko Topaketak 
Abenduak 18, Etorkinen Nazioarteko Eguna
Etengabe aldatzen ari den gure eskualdean, hainbat jatorritako pertsonak aurki ditzakegu eta era berean herri bakarra osatzen dugu. Tolosaldera bizitzera etorri diren jatorri ezberdinetako pertsonen errealitatea gerturatu eta guztiok elkar ezagutzeko helburuekin, aurten Irura, Villabona eta Tolosan hainbat ekitaldi antolatu ditugu. 
Tolosaldea Garatzeneko Migrazio eta Aniztasuna Sailetik datorren abenduaren 18an ospatzen den Nazioarteko Etorkinen Eguna dela eta, Tolosaldeko zenbait Udal eta elkarteen laguntzarekin antolatutako “Mundu bat Tolosaldean” kulturen arteko topaketen egitaraua aurkeztu nahi dizuegu.

MUNDU BAT TOLOSALDEAN, EGITARAUA:
ABENDUAK 13
Bi ekintza izango dira egun horretan:

Antzerki foroa "Ni ez naiz arrazista baina..." Trianguloan goizeko 10:30ean
Ni ez naiz arrazista, baina...” Zenbatetan entzun ditugu honelako elkarrizketak? Zenbatetan ez dugu jakin horrelakoei modu egokian erantzuten? Nola eragiten digu arrazakeriak? Zenbateraino gara arrazistak gu geu?
DUO JADE emakume kantari kubatarrak  arratsaldeko 19:30ean Zerkausian (Solana parean)

Tolosako Berdintasun Sailetik gonbidatuta, Duo Jade emakume bikote kubatarrak kontzertu bat emango du Tolosako Zerkausian (Solana Tabernaren parean). Abenduaren 13an, larunbata, izango da saioa eta 19:30etan hasiko da. Duoa Pirritx eta Porrotxen azken lanean parte hartzera etorri dira Euskal Herrira.
ABENDUAK 15 
"Compañeras de viaje" dokumentalaren emanaldia Villabonako Gurea zineman 17:30ean 

Irailean hasi eta Anoeta, Tolosa eta Villabonan elkartu diren jatorri ezberdinetako emakumeen “Guretzako-para nosotras” taldearen topaleku izango da emanaldia datorren astelehenean, baina era berean herritar guztiei zabaldu zaie saioa. Dokumentalaren emanaldiaren ondoren emakumeek prestatutako afari merienda dastatzeko aukera ere izango da.
Oskar Tejedoren "Compañeras de viaje" dokumentala proiektatutako da Bidez bide elkartearen eskutik. Dokumental honek, etxeko lanak eta menpekotasuna duten adineko pertsonak zaintzen dituzten Gipuzkoako emakume latino amerikarren esperientziak irudikatzen ditu. Halaber, migrazioaren arrazoiak, migrazio prozesua eta jatorrizko herrialdean dauden seme-alabekin duten harreman trasnazionalaren berri ematen du.
Compañeras de viaje, Bidez Bideko lan taldeak egin zuen, migrazio esperientzia bizi duten emakumeen eta familien errealitate ikusezinak ikusarazteko helburuarekin.
Solasaldian, emakume etorkinen profila aurkeztuko da. Baita helmugako herrialdean duten egoera eta posizioa, migrazio prozesua, amatasun trasnazionala eta Tolosaldean bizi diren emakume etorkinen seme-alaben zaintzaz arduratzen diren pertsonen rola ere.
ABENDUAK 18, DICIEMBRE

“Zoritxarreko babutxak “ ipuin antzeztua Baraka taldea, Tolosako TOPIC 18:30tan

2011an Jatorri magrebtarreko eskualdeko gazteek, Kolore Guztiak Kulturarteko Elkartea eta Idoia Sanchez ipuin kontalariarekin batera, Christian Andersenen “Pizgailu majikoa” ipuina euskaraz eta arabieraz lehenengo aldiz antzeztu zuten hainbat udalerritan.  Esperientzia oso positiboa izan zen bai gazteentzat, hurbildu ziren jatorri magrebiarreko familientzat eta baita orokorrean estereotipoak hautsi eta gazteak rol positibo eta aktibo batean ikusteko aukera zuten guztientzat.
2012 an “Nasrudín eta bere astoa” ipuina aurkeztu zuten. Orain Zizurkil, Anoeta, Leaburu eta Alegia “Zoritxarreko babutxak” antzeztu ondoren, Tolosa eta Iruran izango dira hurrengo emanaldiak.

ABENDUAK 22 DICIEMBRE

“Zoritxarreko babutxak” ipuin antzeztua arabieraz eta euskaraz Baraka taldearen eskutik
 Norentzat? Familiei zuzenduta

Non: Irurako kulturunean 18:30etan

ABENDUAK 20 DICIEMBRE

Tolosako Gabonetako Azoka Berezian “Gozo anitzak”
Tolosako Gabonetako azoka berezian, jatorri ezberdinetako gozoak dastatzeko aukera izango da Guretzako taldeko emakumeen eskutik.
URTARRILAK 30-31 ENERO
Litaarafu- Ezagutzeko elkartearen eskutik “Islam-a eta musulman kultura ezagutzeko aukera” Tolosako San Frantzisko 28an 

Tolosako mezkitak, azken urtetan egin duen bezala bere ateak zabalduko ditu Islama eta musulman kultura ezagutu nahi duenarentzat. 
Informazio gehiago
Kristina Morales Lopetegi

Migrazio eta Aniztasun Teknikaria

Tolosaldea Garatzen 943654501 luz.6/ext.6
 inmigrazioa@tolosaldea.net
www.tolosaldeagaratzen.net
Abenduaren 13an hasi eta 22a bitartean Tolosaldeko kultura aniztasunera gerturatzeko aukera emango diguten hainbat ekitaldi izango ditugu Irura, Villabona eta Tolosan.


“Mundu bat Tolosaldean“ 2014ko Kulturen arteko topaketen helburuak bi dira: bata, Tolosaldera bizitzera etorri diren jatorri ezberdinetako pertsonen errealitatea ezagutzea eta bestea, guztiok elkar ezagutzeko guneak sortzea.


Abenduaren 13an goizean “Ni ez naiz arrazista, baina” antzerki foroa ikusgai izango da Trianguloan Mugimundu taldearen eskutik eta arratsaldean Duo Jade emakume kubatarrek kontzertua eskainiko dute. Abenduaren 15ean Guretzako emakume taldearen urteko azken saioan “Compañeras de viaje” dokumentalak gure artean bizi diren hainbat emakumeren errealitatea gerturatuko digu, Villabonako Gurea zineman. “Zoritxarreko babutxak” ipuin antzeztua euskaraz eta arabieraz entzuteko parada ere izango dugu, Baraka taldeko gazteen eskutik Tolosan eta Iruran. Bestalde, Tolosako Gabonetako azoka berezian Guretzako emakume taldeko, jatorri ezberdinetako emakumeek prestatutako “Gozo anitzak” eskuragarri izango dira. Azkenik, urtarrilean, Litaarafu- Ezagutzeko elkarteak meskitako ateak zabalduko ditu aurten ere, herritarrei “Islama eta musulman kultura ezagutzeko aukera eskainiz.


“Mundu bat Tolosaldean” kulturen arteko topaketak 2014, Tolosaldea Garatzeneko Migrazio eta Aniztasuna Saila, Tolosaldeko zenbait Udal eta elkarteen artean antolatuak izan dira. 








